
	KONTRIBUZIO BEREZIEN ORDENANTZA FISKAL OROKORRA

	

	I. XEDAPEN OROKORRAK

1.go artikulua
Udal honek, Toki Ogasunak arautzen dituen Lurralde Historikoko Foru Arauak aurrikusitakoaren arabera, Udalak lanak egin edo zerbitzuak ezarri nahiz hedatzeagatiko Kontribuzio Berezien Ordenantza Orokorra onartzen du.

2. Artikulua
Ordenantza udal-mugape guztian aplikatzen da.
II. EGITATE EZARGARRIA
3. Artikulua
Udalak lanak egin edo zerbitzu publikoak ezarri nahiz hedatzearen ondorioz subjektu pasiboak hobaria edo bere ondasunen balioaren gehikuntza lortzea da kontribuzio berezien egitate ezargarria.
4. Artikulua
1.
Hurrengo hauek joko dira udal-lan eta -zerbitzutzat :

a)
Bere eskumenen esparruan, egotzirik dituen xedeak erdiesteko Udalak egiten dituenak, ondare-ondasunen jabe gisa egiten dituenak salbu.

b)
Bestelako Entitate Publikoek egotzi edo ordezkatu dizkiolako Udalak egiten dituenak eta bestelako lan eta zerbitzuak, horien gaineko titulartasuna legeen arabera onartu baldin badu.
c)
Bestelako Entitate Publikoek nahiz horien kontzesiodunek Udalaren ekarpen ekonomikoez burutzen dituztenak.

2.
Aurreko zenbakiko a) letran sartutakoek ez dute udal-lan edo zerbitzu kontsiderazioa galduko, nahiz eta kapital sozial osoa Udalarena duten Organismo autonomiadun edo Merkatarien sozietate administratiboak, udal ekarpena duten emakidadunek edo zergadunen administrazio-elkarteak burutu.
 5. Artikulua
Kontribuzio berezien kontzeptuan bildutako kopuruak eskatu direneko arrazoiaren obra edo zerbitzua ordaintzeko bakarrik erabili ahal izango dira.
III.- SUBJEKTU PASIBOA
6. Artikulua
1.
Zerga ordaintzeko beharra sortzen duten obren burutzapenaz edo udal zerbitzuaren ezarpen nahiz hedaketaz onura berezia ateratzen duten pertsona fisiko eta juridikoak eta Lurralde Historikoko Zergei buruzko Foru Arau Orokorreko 33. artikuluak adierazitako Erakundeak izango dira kontribuzio berezien subjektu pasiboak.
2.
Hurrengo hauek onura berezia ateratzen dutela kontsideratuko da :
a)
Ondasun higiezinei dagozkien lanak egin edo zerbitzuak ezarri nahiz  hedatzeagatiko kontribuzio berezietan, ondasun higiezinen jabeak.
b)
Enpresa-ustiapenen ondoriozko lanak egin edo zerbitzuak ezarri nahiz hedatzeagatiko kontribuzio berezietan, enpresetako tituludun diren pertsona edo entitateak.

c)
Sute-zerbitzuak hedatu edo hobetzeagatiko kontribuzio berezietan, erasandako ondasunen jabeez gain, udalerriaren barruan beren iharduerak alor horretan burutzen dituzten aseguru konpainiak.

d)
Lurrazpiko bideak egiteagatiko kontribuzio berezietan, geroago erabiliko dituzten enpresa hornitzaileak.
3.
Jabetza horizontaleko errejimeneko kasuetan etxejabeen komunitateko ordezkaritzak, etxejabeen izena eta komunitatearekiko partehartze-koefizientearen berri emango dio Udal Administrazioari banako kuotak igorri ahal izateko. Horrela egingo ez balitz, kuota bakarra igortzea onartzen dela ulertuko litzateke, elkartea bera arduratuko delarik ondorengo banaketaz.

IV. ZERGA-OINARRIA
7. Artikulua
1.
Kontribuzio berezietako oinarri ezargarria, gehienez ere, lanak egin edo zerbitzuak ezarri nahiz hedatzeagatik Udalak jasan behar duen kostuaren % 90a izango da. Ordenamendu-erabakia hartzerakoan, ezar daitekeen portzentaia finkatuko du, kasuan kasu.

2.
Aipatu kostuak honako kontzeptuak bilduko ditu :

a)
Perituen lanen, proiektuak idazteko lanen eta lan-plangintzaren eta programa teknikoen zuzendaritza-lanen benetako kostua.
b)
Egin beharreko obren edo zerbitzuak nahiz hedatze-lanen zenbatekoa.
c)
Lan nahiz zerbitzuek etengabe okupatu beharreko lurren balioa, salbuespenak izango direlarik guztien erabilerarako ondasunak Udalari dohan eta derrigorrez lagaturiko lurrak edo legedian ezarritako baldintzen arabera lagaturiko ondasun higiezinak.
d)
Eraikinak botatzetik eta landaketa, lan edo instalazioak berritzetik etorritako kalte-ordainak,  hala nola birrindu nahiz okupatu beharreko ondasunen errengariengandik etorritakoak.
e)
Lan nahiz zerbitzuetan inbertituriko kapitalaren interesa, Udalak kreditura jo beharko balu kontribuzio bereziak orokorrean zatituta estaltzen ez den zatia finantzatzeko.

3.
Lan nahiz zerbitzuetarako aurrikusi guztizko kostuak aurrikuspen-izaera hutsa izango du. Benetako kostua aurrikusitakoa baino handiagoa edo txikiagoa izatekotan, hura hartuko litzateke kuotak kalkulatzeko.
4.
Aurreko 4.1.c) artikuluak aipatzen dituen lan nahiz zerbitzuak direnean edo, artikulu bereko 2. zenbakiko emakidadunek egindakoak direnean, kontribuzio berezietako oinarri ezargarria ekarpen horien arabera zehaztuko da, lana edo zerbitzu beraren zioz beste Herri Administrazioek ezar ditzaketenen kalterik gabe. Nolanahi ere, artikulu honetako lehen zenbakiak aipatzen duen % 90eko muga errespetatuko da.
5.
Oinarri ezargarria ezartzeko, guztizko kostuari Udal Administrazioak lortuko dituen laguntzen zenbatekoa kendu ondoren lorturiko emaitza hartuko da Udalak jasandako kostutzat.
6.
Aipatutako laguntza kontribuzio bereziaren subjektu pasiboren batek emanez gero, zenbatekoa pertsona edo entitate horren kuota konpentsatzeko erabiliko da lehendabizi. Laguntzaren balioak kuota hori gaindituko balu, gainerakoa subjektu pasiboen kuotetatik kenduko da, hainbanatuz.
V. KUOTA
8. Artikulua
1.
Kontribuzio berezien oinarri ezargarria subjektu pasiboen artean banatuko da, lan eta zerbitzuen mota eta izaera kontuan hartuta, hurrengo erregela hauen arabera :
a)
Orokorrean, eraikinen fatxadako metro linealak, azalera, horien bolumen eraikigarria eta Ondasun Higiezinen gaineko Zergaren eraginetarako katastroko balioa aplikatuko dira banatzeko modulu gisa, batera nahiz banan-bana.

b)
Sute-zerbitzuak ezarri edo hobetzen direnean, udal-barrutian kokaturiko ondasunen arriskua estaltzen duten erakunde edo sozietateen artean egin daiteke banaketa, aurreko urtean bildutako primen zenbatekoaren proportzioan. Subjektu pasibo bakoitzari eska dakiokeen kuota berak bildutako kuoten zenbatekoaren % 5 baino handiagoa balitz, gehiegizkoa hurrengo ekitaldietara atzeratuko da, guztiz amortizatu arte.
c)
Ordenantza honetako 6. artikuluko d)atalak aipatzen dituen lanak direnean, kontribuzio berezien guztizko zenbatekoa erabiltzaile izango diren konpainia edo enpresen artean banatuko da, horietako bakoitzari erreserbaturiko espazioaren arabera edo horien sekzio osoaren arabera, nahiz eta berehala erabili ez.

9. Artikulua

Ezargarri diren legeek edo Nazioarteko Hitzarmenek hobari fiskalak ematen dituztenean, onuradunei legozkiekeen kuotak ez dira gainerako zergadunen artean banatuko.

10.Artikulua

Ordaindu beharreko kuota zehaztu eta gero, Udalbatzak, subjektu pasiboak horrela eskatuz, haren ordainketa gehienez ere bost urteko eperaino zatikatu edo atzeratu ahal izango du .

VI. ZERGAREN SORRARAZPENA
11. Artikulua

1.
Kontribuzio bereziak obrak burutu diren unean edo zerbitzua ematen hasten den unean sorrarazten dira. Obrak zatikagarriak balira, sorrarazpena subjektu pasibo bakoitzarentzako obra-zati bakoitzari dagozkion lanak egin direnetik gertatuko da.
2.
Aurreko atalean xedatutakoaren kalterik gabe, ezarri eta ordenatzeko erabakia onartu ondoren, Udalak kontribuzio berezien aldez aurreko ordainketa eskatu ahal izango du, hurrengo urterako aurrikusitako kostuaren zenbatekoaren arabera. Ezin izango da eskatu urteko kontribuzioa aurreratzeko, baldin eta aurrerakina eskatutako deneko lanak egin ez badira.
3.
Kontribuzio bereziak ordaintzeko unea kontuan hartuko da 6. artikuluan xedatutakoarekin bat ordaintzeko betebeharra duen pertsona zehazterakoan, nahiz eta ordenatzeko erabakian subjektu pasibotzat hura onartu zeneko uneari dagokionean zegoena agertu eta nahiz hark kuoten ordainketa aurreratu, artikulu honen bigarren zenbakian xedatutakoarekin bat. Ordenatzeko erabakian subjektu pasibotzat agertzen den pertsonak, hura jakinarazi zaiolarik, bere eskubideak inposizioa arrazoitzen duten ondasunengan edo ustiaketengan transmititzen duenean erabaki hura onartu eta zorpetza sortzen den bitarteko epean, egindako transmisioaren berri eman beharko dio Udal Administrazioari hura gertatu zenetik hilabeteko epean, eta horrela egingo ez balu, espedientean subjektu pasibotzat hartzen zenaren aurka zuzen dezake kobratzeko ekintza.
4.
Lana osorik edo aldez egiten bukatzean delarik, edo zerbitzua ematen hasi ondoren, subjektu pasiboak oinarria eta behin-betiko kuota bakoiztuak ezarriko dira, bidezko diren likidazioak igorri eta gauza litezkeen ordainketa aurreratuak konturako emanaldi gisa konpentsatuz. Behin-betiko finkatze hori Udaleko Organo eskudunari dagokio, lana edo zerbitzu bakoitzerako tributuaren ordenamendu-erabaki zehatzari buruzko arauei atxekiz.
5.
Aurreratutako ordainketak tributuaren sortzapen-unean subjektu pasibo izaterik ez duen pertsonek egingo balituzte edo dagokien behin-betiko kuota bakoiztua gaindituz gero, udalak ofizioz burutuko du bidezko itzulketa.

VII. ZERGAPENA ETA ORDENAMENDUA
12. Artikulua
1.
Kontribuzio berezien ordainarazpenak, kasu zehatz bakoitzean ezarpenari buruzko aldez-aurreko erabakia beharko du.
2.
Kontribuzio berezien bitartez ordaindu beharreko obra bat egiteari edo zerbitzu bat ezartzeari edo hedatzeari buruzko akordioa, haien ordenazio zehatza onartu arte ezin izango da gauzatu.
3.
Ordenamenduko erabakia nahitaez hartu beharrekoa izango da, eta obra eta zerbitzuetarako aurrikusitako kostearen, onuradunen artean banatuko den kopuruaren eta banaketarako irizpideen xehetasuna jasoko ditu. Ordenamenduko erabaki zehatza Ordenantza honi lotuko zaio.
4.
Kontribuzio berezien ordenamenduaren erabaki zehatza hartu eta ordaindu beharreko kuotak zehaztu ondoren, horiek indibidualki jakinarazikio zaizkio subjektu pasibo bakoitzari baldin eta hura edo haren helbidea jakinak balira, eta horrela ezean, ediktuen bitartez. Interesdunek birjarpeneko errekurtsoak egin ahal izango dituzte Udal honen aurrean edo, h ala balegokio, erreklamazio ekonomiko-administratiboa Lurralde Historikoko Foru-Auzitegi Ekonomiko Administratiboaren aurrean, kontribuzio berezien egokitasunari, onura berezia duten pertsonek ordaindu beharreko kostuaren portzentaiari edo izendatutako kuotei buruzkoak izan daitezkeelarik errekurtso horiek.
13. Artikulua
1.
Udal konpetentziako obrak edo zerbitzuak beste Toki Erakundearen laguntza ekonomikoarekin gauzatzen edo ematen dituenean Udalak, eta foru-arauak jarraiki kontribuzio bereziak inposatzen direnean, horien kudeaketa eta zerga bilketa obrak edo zerbitzu-gauzatzea edo hedatzea beregain hartzen duen Erakundearen esku egongo da, erakunde bakoitzak ezarpenari eta ordenamenduari dagokionean berezko duen konpetentzia beregan gordetzearen kalterik gabe.
2.
Ordenamenduaren erabaki zehatza erakundeetako batek onartuko ez balu, egikaritza-unitatea indargabetu egingo da, bakoitzak bere kabuz hartuz dagozkion erabakiak.
VIII. HIRITARREKIKO LANKIDETZA
14. Artikulua
1.
Obrek eragindako jabe edo titularrak zergadunen Elkarte administratibo moduan eratu ahal izango dira, eta obrak nahiz udal zerbitzuen establezimendu edo hedapena sustatu ahal izango dituzte, haren egoera finantzarioak ez baluke onartuko Udalari legokiokeen ekarpenaren zatia ordaintzeko konpromezua beraiengain hartuz, baita obra edo zerbitzuaren izaeraren arabera legokiekeena.
2.
Era berean, Udalak sustatutako obrak nahiz udal zerbitzuen establezimendu edo hedapenak eragindako jabe edo titularrak zergadunen Elkarte administratibo moduan eratu ahal izango dira kontribuzio berezien ordenamendu-erabakiaren erakustaldian.
15. Artikulua
Aurreko atalak aipatzen duen Zergadunen Elkarte Administratibo gisa eratzeko erabakia eragindakoen gehiengo absolutuak hartu beharko du, beti ere ordaindu beharreko kuoten bi herena ordezkatzen badute.
16. Artikulua
1.
Zergadunen Elkarteen jarduera Toki ogasunak arautzen dituen Foru Arauak garatzen dituzten arauek xedatzen dutenera egokituko da.

2.
Edonola ere, Zergadunen Elkarte administratiboak, ordaindu beharreko kuoten bi heren ordezkatzen dituzten kideen gehiengo absolutuz hartzen dituen erabakiak, beste guztientzako derrigorrez bete beharrekoak izango dira. Aipatu quorumarekin Elkarte horrek bere barnean Batzorde Eragile bat izendatuko balu, hark hartutako erabakiak nahikoa indar izango dute interesdunak behartzeko.

3.
Zergadunen Elkarte administratiboek, 14. artikuluko lehenengo eta bigarren zenbakietan xedatutakoa jarraiki eratu ondoren, obra eta zerbitzuak zuzenean egin daitezela eskatu ahal izango diote Udalari. Horretarako, ondorengo baldintzak hartuko dira kontuan :
a)
Exekuzioa Udal Administrazioak prestatutako proiektuaren baldintzak eta epeak betez burutuko da edo, gutxienez, Elkarteak aurkeztu eta Udalak onartutako proiektua jarraiki.

b)
Exekuzio hori, edonola ere, Udalak izendatutako teknikarien zuzendaritzapean egingo da.
c)
Interes publikoei nahiz pribatuei sor dakizkiekeen kalteen ardura beregain hartuko du Elkarteak, baita exekuzioaren atzerapena eta behin betiko hartzen deneko hurrengo bost urtetan agerian jartzen diren ezkutuko akatsak.
d)
Aipatu obrak edo zerbitzuak gauzatzeko zergadunen Elkarte administratiboek egiten dituzten proposamenak onartzeko edo baztertzeko ahalmena Udalarengain gelditzen da.

e)
Obra edo zerbitzuetarako udalaren ekarpena, egon balego, behin betiko harrera egin ondoren berehala ordainduko da.
AZKEN XEDAPENA

Ordenantza hau Eranskinean adierazten den egunean onartu zen behin betiko, eta 1990eko urtarrilaren 1ean sartuko da indarrean, aplikatzen jarraituko delarik aldatzea edo indargabetzea erabakitzen ez den bitartean.

